
Ashtamukha Gandabherunda Nrisimha Stava

અષ્ટમુખગણ્ડભેરુણ્ડનૃસિંહસ્તવઃ 

ૐ નમો ભગવન્વિષ્ણો આદિવૈકુણ્ઠનાયક ।
પરાત્પરાય દેવાય પરેશાય નમો નમઃ॥ ૧॥
પરબ્રહ્માય વિશ્વાય વિશ્વનાથાય તે નમઃ ।
પરમાત્માય ગુહ્યાય જગજ્જનનહેતવે ।
સૃષ્ટિસ્થિત્યન્તરૂપાય આદિભૂતાય તે નમઃ॥ ૨॥
નમસ્તે નારસિંહાય   ગણ્ડભેરુણ્ડરૂપિણે ।
નમસ્તે વ્યાઘ્રવક્ત્રાય સર્વદુઃખવિનાશિને॥ ૩॥
નમસ્તે અશ્વવક્ત્રાય સર્વવિદ્યાપ્રદાયિને ।
નમો વરાહવક્ત્રાય સર્વસમ્પત્પ્રદાયિને॥ ૪॥
નમો વાનરવક્ત્રાય સર્વશત્રુવિનાશિને ।
નમો ગરુડવક્ત્રાય દુષ્ટપન્નગહારિણે॥ ૫॥
નમો ભલ્લુકવક્ત્રાય શત્રુસ્તમ્ભનકારિણે ।
અષ્ટાસ્ય ગણ્ડભેરુણ્ડરૂપાય શીઘ્રગામિને॥ ૬॥
કલ્પાન્તકાલનિર્ઘોષગર્જિતાયોગ્રરૂપિણે   ।
અનેકકોટિ શરભભક્ષણાય મહાત્મને॥ ૭॥
દ્વાત્રિંશત્કોટિહસ્તાય   દ્વાત્રિંશાયુધધારિણે   ।
મહતે ભીમરૂપાય નારસિંહાય   તે નમઃ॥ ૮॥
॥ શ્રી અષ્ટમુખગણ્ડભેરુણ્ડનૃસિંહકલ્પે 
બ્રહ્મસનત્કુમારસંવાદે શરભશિવકૃતઃ સ્તવસ્સુસમ્પૂર્ણઃ॥
વન્દેઽહં ક્રૂરઘોરપ્રબલતરમહાગણ્ડભેરુણ્ડસિંહ  -

વ્યાઘ્રાશ્વક્રોડશાખામૃગવરખગરાડ્ભલ્લુકાદ્યષ્ટવક્ત્રમ્ ।
દ્વાત્રિંશત્કોટિબાહું    હલમુસલગદાશઙ્ખચક્રાદિહેતીઃ

અષ્ટમુખગણ્ડભેરુણ્ડનૃસિંહસ્તવઃ 

બિભ્રાણં ભીમદંષ્ટ્રં શરભખગગજાન્ ભક્ષયન્તં નૃસિંહમ્  ॥

